1050 # 2RF~WERALAEFZIH [228F)] 37 52 %I 2 5
likuljau kata kakedriyan

ka sicuayan izuaza matjatjelu a kadjunangan i Tailiku, ru tjekacauan aravc
a kipapacun a likuljau. aicu a likuljau nuri penasagetju ta caucau a pitjaisangas,
galugu anan a papacun ta kina remekutj nimadju, pai sa nu inianan a sepualang
ta kinakemudan nimadju, na maipuq anga sun ta su rekutjan. nuri keman
timadju tjanusun, tjara madjuludjulu anga a sengesengan.

pai tucu a qadaw, izua macidilj a vavayan a nakemacu tua madrusa a aljak
a semapana a venateq. pakivangavangen anan azua madrusa a aljak nimadju ita
vudavudas, gau ljeteku ta vudavudas sa vateq 1 ljaviyaving ta pana timadju.
azua madrusa aljak nusauni djemumudjumulj ta wvudas, nusauni
makakikalukaluc ta alai a pitalima niamadju, nusauni kivangavangavang a
pucidilj, malevaleva aravac a kivangavangavangan tiamadju.

manu izua za ita likuljau penapintjus a mekekelj a paljelauz a kemasi
gadu, azua venatevateq a vavayan ka pacun mintjus sa kavalit a mudingan,
inika anga kapucug ta pakazuan, inianga ka sumavan a aljak, sa pakirimu a
mekelj a mata zaljualjum a kiqilja, sa inianga keljakeljang tu siqaljugaljud;
anga a itung nimadju.

na tjemqgang 1 taladj ta zaljum, sapapinequti a ngudjus tu sinasiyan, sa
itjertjertjer a kinacavacavan a pulingetj. sa pacuni a madrusa aljak sa
igeregereger a kinacavacavan nimadju. pai azua madrusa a kakedriyan
kamayan a kivangavangavang 1 vudavudasan, inika kemljakeljang tu
kemudamuda a 1 penalinguljan, sa inika na semumavan tu ljiadudut a pasa
tjayamadju a kamakama na sacemel a likuljau a napaljelalain anga tjayamadju.

na semamalji uta, azua nakuya saka puqizing aravac a likuljau ka pacun
taza madrusa a kakedriyan a initka na semumavan tu penalinguljan,
inikeljakeljang tu izuanga a likuljau 1 palingulj tjayamadju, pasasamlji uta azua
a likulju, ayatua na matavak tiamadju nusemainuanga, a gqayagayam anga a
gemuzimuzip anga kata kana caucau anga nu semequ tu idudut anga men, neka
nu inika na marekutj, sa patjatju kavilavilad a mavadavadai. manu anema sa
madrusa? a inika na semaneanema tjanuitjen? cuaiang a pacucun a likuljau,
ljakua inika napacun angata azua madrusa a kakedriyan, masavisavid sakamaya
ta kivangavangan tiamadju. qau, pai sacugecugan a qulu na likuljau
tjayamadju, sitailj a paqgeteleng a qulu na ljkuljau na madrusa kakedriyan, neka
angata nu rekutjan nuka kedrikedri, pai azua rakacan a puqizingan nua likuljau
meneka anga isauniuni, matu na masi sugelaman a vaik izua.

nu tjapacunan, nu secengceng itjen ta na reminkutj a na puqizing a patailj,
nu tja marekutj sun, uri tja madjaulj a su siseljekuyan, aicu a qizing kata
namagaran, a rekutjan kata tavigan na madjadjalan a makakaizua mamaw; nu
na minseg a sun varung, nu neka nu su kinarekutjan, a namaya tuazua madrusa
a kakedriyan a neka nu kinarekutjan, kumalji a “sipaljelalailaing anga a pacun”
nua likuljau, ki inianga uri namasanemanga.

